
Ársfundur SSKS 2024 
Haldinn á Hilton Reykjavík Nordica miðvikudaginn 9. október kl. 08:30 

Fundargerð 
Íris Róbertsdóttir, formaður SSKS, setti fundinn og lagði til að hún myndi stýra fundi og að 

Gréta Mar Jósepsdóttir, starfsmaður Sambandsins, myndi rita fundargerð. Var það samþykkt.  

 

a) Skýrsla stjórnar. 

Íris Róbertsdóttir flutti skýrslu stjórnar. Meðal þess sem fram kom í skýrslu stjórnar er:  
•  Á starfsárinu voru haldnir 12 stjórnarfundir og aukin samskipti við Landsvirkjun og 

Landsnet. Málþing var haldið með helstu hagaðilum til að auka sýnileika SSKS sem 
samtök. 

• Samskipti við Umhverfis-, orku- og loftslagsráðuneytið hafa aukist verulega. 
• Haldinn var opinn upplýsingafundur með fulltrúum allra sveitarfélaga. 
• SSKS hefur nú komið sér á kortið innan orkugeirans og hjá stjórnvöldum. 
• Orkuverð á köldum svæðum hefur hækkað um 80%, sem er langt umfram eðlileg mörk. 

Nauðsynlegt er að koma á sérstakri verðskrá fyrir kyndingu til húshitunar, þar sem hún 
krefst annarrar nálgunar. 

• Keypt var skýrsla frá Eflu um stöðu raforku 

• Unnið verður að því að nýta vefsíðu samtakanna betur, meðal annars með því að birta 
fundargerðir. 

Fram undan er spennandi starfsár þar sem áhersla verður lögð á samvinnu og samtal m.a. er verið 
að skoða að sérsníða orkulausnir fyrir hvert samfélag, bæði til að spara orku og lækka kostnað. 
Kostnaður við dreifingu er sameiginlegt hagsmunamál SSKS og Samtaka orkusveitarfélaga, sem 
styrkir markmið samtakanna enn frekar. Verkefni næstu stjórnar er að halda áfram að fylgja eftir 
þeim aðkallandi verkefnum sem liggja fyrir varðandi orkukostnað sveitarfélaga á köldum svæðum 
orkuöryggi fyrir íbúa og lítil fyrirtæki. Opinn fundur verður með Sigurði Inga Friðleifssyni og verður 
haldinn 23. október nk. 

b) Ársreikningar og fjárhagsáætlun. 

Íris Róbertsdóttir formaður fór yfir ársreikninga fyrir árin og 2023 og fjárhagsáætlun samtakanna 
fyrir árin 2025.  

Ársreikningarnir  var staðfestur á fundinum.  

Fjárhagsáætlun var lögð fram til kynningar. 

 

 

 



c) Ákvörðun um árgjald og þóknun stjórnar. 

Árgjald 

Stjórnin lagði til að árgjöld yrðu tekin upp á nýjan leik í fjórum þrepum, í takt við það sem tíðkast 
hjá öðrum aðildarsamböndum innan Sambandsins (sjá þrepin hér fyrir neðan). Kristinn Jónasson 
flutti stutta tölu um mikilvægi starfsemi SSKS, þar sem hann benti á að margt hafi áunnist á 
síðasta starfsári. Meðal annars var haldinn starfsfundur þar sem allir hagaðilar komu saman, og 
það hefur verið ánægjulegt að taka þátt í starfinu frá því á síðasta ári. 

Stjórnin lagði til að árgjöld fyrir starfsárið 2025 verði með eftirfarandi hætti:  

1-1000 íbúar                        50.000 kr. 
1001-3000 íbúar              100.000 kr. 
3001-5000 íbúar              150.000 kr. 
5001- íbúar                        200.000 kr. 
 
Var tillagan samþykkt samhljóða. 
 
Lagt var til að þóknun stjórnar breytist úr því að vera krónutala í að vera tengd þingfarakaupi líkt 
og gert er t.d. hjá Sambandi íslenskra sveitarfélaga.  

Tillaga er um að þóknunin verði: 2% af þingfarakaupi á hvern fund fyrir almennan stjórnarmann 
(aðal- og varamann) –  30.516.- kr. 3,5% af þingfarakaupi á hvern fund fyrir formann – 53.404.- kr.  

Var tillagan samþykkt samhljóða. 
 

(d) Umræður og ályktanir um orkumál 

Kristinn Jónasson hrósaði formanninum fyrir vel unnið starf á liðnu starfsári. Hann lagði áherslu á 
mikilvægi þess að innleiða nýjan raforkutaxta, sérstaklega fyrir húshitun, og að sveitarfélög fái 
sérstakan taxta. Einnig benti hann á að flutningskostnaður raforku, sem er sérliður, verði að vera 
lægri. 

,,Það þarf að búa til orkutaxta sem er ásættanlegur fyrir köldu sveitarfélögin en í staðin er verið að 
hækka orkutaxtann vegna stærri fyritækja sem eru tilbúin að greiða háan taxta. Það þarf að taka 
sveitarfélögin út fyrir sviga og Alþingi þarf að taka út almenna niðurgreiðslu.’’ 

 
(e) Kosning þriggja manna í stjórn og þriggja manna til vara. 

Tillaga kom um að í aðalstjórn og varastjórn væru:  

Aðalstjórn: 

• Íris Róbertsdóttir, Vestmannaeyjabær,  
• Kristinn Jónasson, Snæfellsbær 
• Björn Ingimarsson, Múlaþing 

 



 

Varastjórn 

• Björg Ágústsdóttir, Grundarfjarðarbær 
• Gerður Björk Sveinsdóttir, Vesturbyggð 
• Katrín Sigurjónsdóttir, Norðurþing 

Ný stjórn kjörin með öllum greiddum atkvæðum. 

Íris Róbertsdóttir þakka traustið fyrir hönd stjórnarinnar og þakkaði Jóni Páli Hreinsyni fyrir 
stjónar setuna. 

 

Fundi slitið kl. 09:24. 

 


	Fundargerð

